
TEXNIKA FANLARINI O‘QITISHDA LOYIHAGA YO‘NALTIRILGAN TA’LIMDAN SAMARALI
FOYDALANISH

Baratova Madinaxon Paxridinovna

Farg‘ona davlat texnika universiteti, tadqiqotchi.

Annotatsiya.

Magqolada texnika fanlarini o‘qitishda loyihaga yo‘naltirilgan ta’limdan samarali
foydalanish masalasi yoritilgan. Fan mazmunini yagona loyiha asosida tashkil etish,
mavzularni loyiha bosqichlariga moslashtirish hamda talabalarning amaliy loyiha,
model va texnik yechimlar yaratishi bo‘yicha takliflar berilgan.

Kalit so‘zlar: texnika fanlari, loyihaga yo'naltirilgan ta’lim, loyiha, texnik
kompetensiya, amaliy topshiriq, modellashtirish, mustagqil ta’lim.

IOP®EKTUBHOE UCITIOJIb30OBAHUE ITPOEKTHO-OPUEHTUPOBAHHOI'O OBYYEHMUS ITPH
HNPENNIOJABAHUU TEXHUYECKHUX JUCIIUIIJINH

BaparoBa MaaunaxoH [laxpuguHOBHA

AHHOTanUs.

B cTaTbe paccMmaTpuBaeTcs Bonpoc 3GpPeKTHBHOTO MCI0/Ib30BaHUS TPOEKTHO-
OpPUEHTHUPOBAHHOTO OOYYEeHUS TMpPH MNpPenoJaBaHUHW TEeXHUYECKUX JUCIMILIMH.
[IpeasioKeHbI MOAXO/bI K OPraHU3aIMHU CO/IeP>KaHUS YIeOHOU JUCIUTIJIMHBI HA OCHOBE
eIMHOI0 NPOEKTa, aJlalTallud TeM K 3TalaM ero peajusalilM, a TaKke K CO3JaHUI0
CTyZleHTaMH{ NpaKTUYeCKHX IPOEKTOB, MOZieJIed U TEXHUYECKUX PelleHN .

EFFECTIVE USE OF PROJECT-BASED LEARNING IN TEACHING TECHNICAL DISCIPLINES

Baratova Madinaxon Paxridinovna

Fergana State Technical University, Researcher.

Abstract.

The article examines the effective use of project-based learning in teaching
technical disciplines. It proposes approaches to organizing course content around a
unified project, aligning topics with the stages of project implementation, and engaging
students in the development of practical projects, models, and technical solutions.

Keywords: technical disciplines, project-based learning, project, technical
competence, practical task, modeling, independent learning.

Kirish. Bugungi kunda texnika fanlarini o‘gitishda talabaning fagat nazariy bilimlarni o‘zlashtirishi yetarli emas.
Texnik yonalishda tahsil olayotgan talaba olgan bilimini amaliyotda qo‘llay olishi, muammoni aniqlashi, texnik yechim
ishlab chiqishi, hisob-kitoblarni amalga oshirishi va o0z yechimini asoslay olishi kerak. Shu sababli ta’lim jarayonini real
kasbiy faoliyatga yaqinlashtiradigan yondashuvlardan foydalanish muhim ahamiyat kasb etmoqda.

Texnika fanlarining mazmuni loyihaviy faoliyat uchun keng imkoniyat yaratadi. Chunki elektr ta’'minoti, energetika,
elektrotexnika, avtomatika, mexanika va boshqa texnik fanlarda o‘rganiladigan ko‘plab mavzularni amaliy loyiha bilan
bog‘lash mumkin. Talaba tayyor sxema yoki hisoblashni o‘rganish bilan cheklanmasdan, berilgan shart asosida o‘zining
texnik yechimini ishlab chiqgsa, bilimni amalda qo‘llash jarayoni yanada mazmunli bo‘ladi.

Loyihaga yo‘naltirilgan ta’limning muhim jihati shundaki, bunda talaba o‘quv faoliyatining bevosita ishtirokchisiga
aylanadi. U loyiha mavzusini tushunish, muammoni aniqlash, ma’lumotlarni izlash, hisoblash, qurilma yoki tizimning
sxemasini ishlab chiqish, natijani tekshirish va yakuniy xulosani shakllantirish kabi bosqichlarni bajaradi. Shu jarayonda
nazariy bilim amaliy faoliyat bilan bog‘lanib, talabaning mustaqil ishlashiga ham sharoit yaratiladi. Ayniqgsa, texnika
fanlarida loyihani talabaning kundalik hayoti va atrofidagi real obyektlar bilan bog‘lash samarali natija beradi. Masalan,
o'z uyining elektr yuklamasini aniglash, kichik quyosh elegir qurilmasini loyihalash, energiya sarfini kamaytirish bo‘yicha

taklif ishlab chiqish yoki ma’lum bir obyektning elektr ta’'minoti sxemasini tuzish orqali talaba o‘rganayotgan mavzusining
amaliy ahamiyatini bevosita ko‘radi.

Lyuft [1]ning ilmiy ishida loyihaga asoslangan ta’lim muhandislik ta’limida talabalarning nazariy bilimlarini amaliy
faoliyat bilan bog‘lash imkonini beruvchi samarali yondashuv sifatida ko‘rib chiqgilgan. Unda talabaning loyiha ustida
ishlash jarayonida mustagqil qaror qabul qilishi, texnik vazifalarni bajarishi va o‘z faoliyati natijasini baholashi muhimligi
ko‘rsatiladi. Bu fikr texnika fanlarida loyihani oddiy topshiriq emas, balki kasbiy faoliyatga tayyorlovchi vosita sifatida
tashkil etish zarurligini ko‘rsatadi.

Prinse [2] muhandislik ta’limida faol ta’lim usullarini tahlil qilib, talabaning dars jarayonida bevosita faoliyat olib
borishi uning bilimni o‘zlashtirishiga ijobiy ta’sir ko‘rsatishini ta’kidlaydi. Ushbu qarash loyihaviy ta’limning asosiy
mazmuni bilan hamohang bo‘lib, talabaning tayyor ma’lumotni qabul qilishi o‘rniga uni amaliy faoliyat orqali egallashiga
imkon yaratadi.

Mills va Treagust [3] muhandislik ta’limida muammoli va loyihaviy faoliyatning ahamiyatini yoritib, o‘quv
jarayonini real muhandislik vazifalariga yaqginlashtirish zarurligiga e’tibor qaratadi. Ularning gqarashlarida texnik
muammolarni hal qilish jarayonida nazariy bilim, amaliy ko‘nikma va jamoaviy faoliyatning bir-biri bilan bog‘lanishi
muhim o‘rin tutadi.

Kolmos, de Graaff va Du [4] loyihaga asoslangan ta’limni talabaning faoliyatini markazga qo‘yadigan yondashuv
sifatida ko‘rib, unda muammoni aniqlash, bilimlarni izlash, yechim ishlab chiqgish va natijani taqdim etish jarayonlari
o‘zaro bog'langanligini ko‘rsatadi. Bu jihat texnika fanlarida loyiha topshiriqlarini bosqichma-bosqich tashkil etish uchun
muhim metodik asos bo‘la oladi.

Prince va Felder [5] muhandislik ta’limidagi induktiv, muammoli va loyihaviy yondashuvlarni tahlil qilib, talabaning
bilimni mustaqil izlash va uni muayyan vaziyatda qo‘llashiga imkon beradigan ta’lim shakllarining ahamiyatini ko‘rsatgan.
Ayniqsa, texnik fanlarda bilimni amaliy vazifa bilan bog‘lash talabaning kasbiy fikrlashini rivojlantirishga xizmat qilishi
qayd etilgan.

Chen, Kolmos va Du [6] muhandislik ta’limida loyihaga asoslangan va muammoli ta’lim shakllarining qo‘llanilishini
tahlil qilib, bunday yondashuvlarni samarali tashkil etishda loyiha mazmuni, talabaning mustaqil faoliyati va
o‘qituvchining yo‘naltiruvchi roli o‘rtasidagi muvozanat muhimligini ko‘rsatadi. Bu esa texnika fanlarida loyiha
topshiriglarini shunchaki berish emas, balki ularni aniq metodik bosqichlar asosida tashkil etish zarurligini anglatadi.

Umuman olganda, keltirilgan tadqiqotlar loyihaga yo‘naltirilgan ta’limning texnika va muhandislik fanlaridagi
imkoniyatlarini ko‘rsatadi. Biroq loyihalarni talabaning kundalik hayoti, mavjud texnik muhit va muayyan fan mazmuni
bilan bog‘lash, shuningdek, loyihani oddiy topshirigdan amaliy texnik faoliyatga aylantirish masalasi yanada aniq metodik
yondashuvni talab giladi. Shu sababli texnika fanlarini o‘qitishda loyihaga yo‘naltirilgan ta’'limni real texnik vazifalar
asosida tashkil etish muhim yo‘nalishlardan biri sifatida qaraladi.

Loyihaga yo‘naltirilgan ta’'lim — talabaning ma’lum bir muammo yoki amaliy vazifani mustaqil yoki guruhda hal
qilishi, buning uchun zarur bilimlarni izlab topishi va yakunda aniq natija yaratishiga asoslangan ta’lim yondashuvidir.
Bunda asosiy e’tibor tayyor bilimni o‘zlashtirishga emas, balki bilimni amaliy faoliyat jarayonida qo‘llashga qaratiladi.
Texnika fanlarida bunday natija texnik sxema, hisob-kitob, model, qurilma, dastur yoki loyiha ko‘rinishida namoyon
bo‘lishi mumkin.

Loyihaga yo‘naltirilgan ta’limning texnika fanlari uchun ahamiyati shundaki, talaba mavzuni o‘rganish jarayonida
“buni qayerda ishlataman?” degan savolga amaliy faoliyat orqali javob topadi. Masalan, elektr ta’'minoti fanida obyektning
elektr ta’'minoti sxemasini ishlab chigish, muqobil energiya manbalari fanida quyosh elektr qurilmasini loyihalash yoki
elektr texnologik qurilmalar fanida energiya tejamkor qurilma modelini yaratish orqgali nazariy bilim real texnik vazifa
bilan bog‘lanadi.

Biroq amaliyotda loyihaga yo‘naltirilgan ta’'limdan foydalanishda ayrim muammolar uchraydi. Asosiy muammo —
loyiha faoliyatining ko‘pincha fanning o‘quv mazmuni bilan to‘liq bog‘lanmasligi va loyiha topshirig‘ining oddiy referat,
tagdimot yoki ma’lumot yig‘ish shakliga tushib qolishidir. Bunday holatda talaba loyiha nomini bajaradi, ammo real texnik
muammoni aniqlash, hisoblash, loyihalash, sinash va natijani asoslash jarayonlarini to‘liq bajarmaydi.

Yana bir muhim muammo — loyiha topshiriglarining barcha talabalar uchun bir xil shaklda berilishidir. Holbuki,
texnika fanlarida talabaning tayyorgarligi, amaliy ko‘nikmasi va texnik vositalardan foydalanish imkoniyati turlicha
bo‘lishi mumkin. Shuningdek, loyiha mavzusining real hayotdagi obyektlar bilan bog‘lanmasligi talabaning unga bo‘lgan
qiziqgishini ham pasaytiradi.

Shu sababli texnika fanlarida loyihaga yo‘naltirilgan ta’limni tashkil etishda “mavzu — real muammo — loyiha
vazifasi — texnik yechim — amaliy natija” ketma-ketligiga amal qilishni taklif etamiz. Bunda loyiha avvalo talaba ko‘rib
turgan yoki foydalanayotgan real texnik muammoga asoslanadi. Masalan, elektr energiyasining ortiqcha sarflanishi,
xonadagi yoritish tizimining samarasizligi, quyosh energiyasidan yetarli foydalanilmasligi yoki elektr qurilmasining
energiya samaradorligi pastligi loyiha uchun boshlang‘ich muammo sifatida olinadi.

Shunday tashkil etilganda, loyiha talaba uchun shunchaki bajarilishi kerak bo‘lgan topshiriq emas, yechimini o‘zi
izlaydigan real texnik vazifaga aylanadi. Bu esa loyihaga yo‘naltirilgan ta’limning texnika fanlaridagi amaliy qiymatini
oshirib, talabalarda mustaqil ishlash, muammoni tahlil qilish, texnik yechim ishlab chiqish va oz qarorini asoslash

ko‘nikmalarini rivojlantirishga xizmat qiladi.

Yuqoridagi muammodan kelib chiqib, texnika fanlarida loyihaga yo‘naltirilgan ta’limni faqat talabalarga loyiha
topshirig‘i berish bilan cheklamasdan, o‘qituvchining butun fan mazmunini loyiha asosida tashkil etishini taklif etamiz.
Bunda o‘qituvchi o‘quv yili boshidanoq fanning mazmunini tahlil qilib, mavzularni yagona amaliy loyiha bilan bog‘laydi va
talaba fan bo‘yicha oladigan bilimlarini bosqichma-bosqich shu loyiha doirasida qo‘llab boradi.

Bunda o‘qituvchiavvalo real texnik muammoni tanlaydi, uning yechimini tahlil qiladi, zarur hisob-kitoblarni amalga
oshiradji, texnik sxema yoki modelini ishlab chigadi va loyiha qanday natijaga olib kelishini oldindan belgilaydi. Keyin shu
loyiha tarkibidagi alohida vazifalarni fan mavzulariga mos ravishda talabalarga tagsimlaydi. Masalan, elektr ta’'minoti
fanida bitta obyektning elektr ta’'minoti loyihasi tanlanib, dastlab iste’'molchilar aniglanadi, keyin yuklamalar hisoblanadi,
liniya va transformator tanlanadji, elektr sxemasi ishlab chiqiladi va yakunda butun tizimning modeli shakllantiriladi.

Bunday yondashuvda o‘qituvchi ham, talaba ham loyiha faoliyatining ishtirokchisiga aylanadi, ammo ularning
vazifasi bir xil bo‘lmaydi. O‘gituvchi loyiha yo‘nalishini belgilaydi, mavzularni loyiha bosgichlari bilan bog‘laydi, zarur
metodik yordam beradi va oraliq natijalarni nazorat qgiladi. Talaba esa har bir mavzuni o‘zlashtirish jarayonida loyiha
uchun zarur bo‘lgan alohida topshirigni bajarib boradi. Shu tariqa nazariya va amaliyot bir-biridan ajralmaydi.

Loyihaning yakuniy natijasi fagat yozma ish yoki tagdimot bilan tugamasligi kerak. Talaba imkon qadar hisob-kitob,
sxema, maket, dasturiy model, virtual model yoki amaliy qurilma yaratishi va uning ishlashini asoslab berishi lozim.
Tayyor loyiha keyinchalik kafedra, fakultet yoki universitet miqyosidagi ko‘rik-tanlovlarda, innovatsion loyihalar va
startaplar tanlovlarida taqdim etilishi mumkin. Bu esa talabaning o'z ishiga mas’uliyat bilan yondashishini va loyihani
haqiqiy natijaga aylantirishga intilishini kuchaytiradi.

Xulosa qilib aytganda, texnika fanlarini o‘qitishda loyihaga yo‘naltirilgan ta’limdan foydalanish talabaning nazariy
bilimlarini amaliy faoliyat bilan bog‘lash imkonini beradi. Bunda loyiha fagat talaba bajaradigan yakuniy topshiriq sifatida
emas, balki butun fan mazmunini birlashtiruvchi asosiy vosita sifatida qaralishi magsadga muvofiq.

Bunday yondashuv talabalarda mustaqil ishlash, texnik muammoni tahlil qilish, loyiha ishlab chigish, amaliy qaror
gabul qgilish va o'z ishini himoya qilish ko‘nikmalarini rivojlantiradi. Loyihalarni ko‘rik-tanlovlar, startaplar va innovatsion
loyihalar shaklida taqdim etish esa talabaning o‘z bilimini real natijaga aylantirishga bo‘lgan qiziqishini yanada oshiradi.

